
FDGI-3 № ________________ Лизингга берилаётган Қуёш панелларни зарардан, оловдан ва табиий офатлардан суғурта қилиш Шартномаси 

 _______________ шахри
                                                                      «____»_____________20__ йил.
Умумий суғурта тармоғида суғурта фаолиятини амалга ошириши учун 2022 йил "25” февралда берилган СФ 00052-сонли  Ўзбекистон Республикаси Молия Вазирлигининг лицензиясига ва Уставига биноан «TEMIRYO’L-SUG’URTA» Акциядорлик жамияти суғурта компаниясининг номидан Низом ва 20__ йил «___» ________ № _______ - сонли Бош Ишончнома асосида харакат қилувчи ________________ вилоят филиали директори __________________ (кейинги ўринларда "Суғурталовчи" деб аталади), _____________ номидан харакат қилувчи ____________ (кейинги ўринларда Суғурта қилдирувчи деб аталади), ва Устав асосида харакат қилувчи___________________ рахбари ________________, (кейинги ўринларда Лизингга олувчи), кейинги ўринларда сугурта шартномаси буйича Томонлар деб хам аталади, ушбу Шартномани куйидагича туздилар:
1. УМУМИЙ  ШАРТЛАР

1.1. Шартномада келишилган тўлов (Суғурта мукофоти) учун Суғурталовчи шартномада келтирилган ҳодиса (Суғурта ходисаси) натижасида Суғурта қилдирувчининг қуёш панеларига (кейинги ўринларда “ҚП” деб аталади) етказилган зарарни шартномада келишилган пул (Суғурта пули) ҳажмида Наф олувчига қоплаш (Суғурта товонини тўлаш) мажбуриятини олади. 
1.2. Суғурталанган қуёш панелларни рўйхати ушбу шартноманинг ажралмас қисми бўлиб, 1.3. бандида кўрсатилади еки 1- сонли иловада келтирилади (агар сони биттадан ошиқ бўлса). Ушбу шартнома Анкета-аризага асосланган холда тузилган бўлиб, у шартноманинг ажралмас қисми деб тан олинади. Суғурталовчи мазкур ҚП_____ -сонли Лизинг шартномаси буйича Суғурта қилдирувчи томонидан Лизингга олувчига берилганлиги туғрисида хабардор
1.3. Суғурта объекти: _________________________________________________ (ёки 1-сонли Иловада кўрсатилган).

1.4. Суғурта жойи (манзил): _________________________________________________________________ ___________________________. суғурталанган қуёш панеллари фақат шу манзил буйича суғурталанган деб хисобланади. 

1.5. Наф олувчи  ________________________________________.

1.6. Қуёш панелларини шартнома тузилиш кунидаги суғурта қиймати ____________________ сўм. 
1.7. Қуёш панелларини шартнома бўйича суғурта пули ___________________ сўм.

1.8. Шартнома буйича Суғурта мукофоти _____________________ сўмни ташкил этади ва Суғурталовчининг хисоб рақамига ёки унинг суғурта агентига куйдагича тўланади: (вариант а) ёки б) танланади)

а)  Суғурта мукофоти ушбу Шартномани томонлар имзолагандан сўнг, 5 (беш) банк куни ичида Суғурта қилдирувчи томонидан тўланиши керак;

б)  Суғурта мукофоти босқичма-босқич тўланади: I қисми –____________________  (25% дан кам бўлмаслиги керак) 20___й «___» ____________гача.,   II қисми –  _______________  20___й. «___»_________ гача. Навбатдаги суғурта мукофотини тўлаш муддати 15 (ўн беш) банк кунидан ўтказиб юборилган тақдирда, Суғурталовчининг мажбуриятлари суғурта мукофотининг навбатдаги қисми Суғурталовчининг ҳисоб рақамига тушгунча, вақтинчалик тўхтайди. Белгиланган ўн беш кун муддатда суғурта ҳодисаси юз берганда, Суғурталовчи суғурта мукофотининг тўланган қисмига мутаносиб равишда кечиктирилган суғурта тўловини чегириб ташлаган ҳолда тўловни амалга оширади
1.9. Шартсиз франшиза суғурта пулидан ______ % ташкил қилади.

1.10. Мазкур шартнома унинг тузилган кунидан бошлаб кучга киради агар Суғурта килдирувчи томонидан суғурта мукофоти (ёки унинг келишилган қисми) Шартноманинг 1.8 бандида келишилган муддатда тўланганган булса, ёки суғурта мукофоти тўланганган куннинг санасидан бошлаб кучга киради агар суғурта мукофоти кечиктириб тўланса. Суғурталовчининг суғурта товонларини тўлаш бўйича мажбуриятлари суғурта мукофоти тўланган пайтидан кучга киради. Суғурталовчи фақат Полисда кўрсатилган даврдаги содир бўлган суғурта ходисалар учун тўланган суғурта мукофотига мутаносиб равишда жавоб беради.

1.11. Суғурта полиси - суғурта шартномаси тузилганлигини ва суғурта қоидаларининг шартларига кўра Суғурталовчининг суғурта товонини тўлаш бўйича мажбуриятлари кучга кирганлигини тасдиқловчи ҳужжат. Бу хужжат суғурта мукофоти ёки унинг биринчи қисми Суғурталовчига тўлангандан кейин 5 (беш) кун ичида берилади.

1.12. Мазкур Шартнома унга барча томонлар қўл қуйишгандан бошлаб _____________________ ой амалда бўлади.
2. СУҒУРТА ХОДИСАСИ

2.1. Суғурталовчи суғурта килдирувчига суғурта ҳодисаси деб тан олиниши мумкин бўлган қуёш панеллари ёнғин, тушаётган нарсалар, чақмоқ уриши, шунингдек, бир қатор табиий офатлар натижасида уларнинг тўлиқ ёки қисман шикастланиши, йўқолиши ёки йўқ қилинишидан шикастланиши ёки нобуд бўлиши, қўйида келтирилган ходисалар туфайли натижасида пайдо бўлган зарарларни қоплайди:  (керак бўлмаганни учирилсин, ёки «Х» белгиси билан чизилсин)

(. Ёнғин деганда ёниш билан боғлиқ бўлган кучи ва тарқалашини назорат қилиб бўлмайдиган қуёш панелларига зарар келтирадиган жараён тушунилади.

Қайта ишлаш ёки бошка максадларда суғурталанган мол - мулкга олов, иссиқлик ёки қиздириб ишлов бериш (масалан, куритиш, кайнатиш, дазмол босиш, дудлаш, қовуриш, иссиклик билан ишлов бериш ва ҳоказолар) натижасида кўрилган зарарлар суғурта билан қопланмайди. 

(. Чақмоқ чақиши - бу чақмоқнинг бевосита қуёш панелларига таъсири хисобланади. 

(. Газ ва буғнинг портлаши деганда кимъёвий реакция хисобига назорат қилиб бўлмайдиган газларнинг ёки буғнинг тез кенгайиши ва портлаши тушунилади.
(. Зилзила – бу ернинг қимиллаши ва силкиниши.
(. Сел –  бу тоғлик худудларда ёмғир, қор ириш хисобидан сувни катта тезлик билан бостириб келиши. 

(. Тошқин – бу сув иншоотларни бузилиш ёки дарьё, кўл ва денгизларнинг сув сатхи кўтарилиши хисобидан катта майдонларни сув босиши. 

(. Бўрон – бу тезлиги бир сонияга 15,3 метрдан кучлироқ бўлган шамол ва довул – бу тезлиги бир сонияга 29 метрдан кучлироқ бўлган шамол.
(. Дўл деганда дўлни бевосита қуёш панелларига таъсири хисобланади. 

(. Ер ости сувларининг чиқиши – ер ости сувлар чиқиш хисобига қуёш панелларига зарар етказиш.

(. Кўчки - бу ўз оғирлиги остида тоғларни секин кўчиши ва емирилиши.

(. Тупроғнинг чўкиши, емирилиши – бу ўз оғирлиги остида ерни чўкиши.

(. Предмет ва дарахтларнинг йиқилиши ва суғурталанган қуёш панелларига зарар етказиши.

(. Сув таъминоти, иситиш, канализация ёки ёнғинни автоматик равишда ўчириш тизимларидаги фалокатлар – бу барча сув таъминоти, канализация ва ўт учириш қувурлари ва тизимларидан чиққан сувни қуёш панелларига шикаст етказиши.

(. Бузиб кириб ўғирлик қилиш, босқинчилик ва талончилик – бу бевосита ойна ва эшикларни бузиб кириш ва қуёш панелларига шикаст етказиш ёки уғирлашни англатади. 
(. Дераза, кўзгу, витрина ойналарини синиши ва суғурталанган қуёш панелларига зарар етказиши.

(. Учинчи шахсларнинг ноқонуний харакатлари – бу ваколатли органлар томонидан тасдиқланиши шарт бўлган учинчи шахслар томонидан суғурталанган қуёш панелларига зарар етказиши.
(. Учар аппаратларнинг қулаши – бу бошқариладиган учар аппаратларнинг қулаши хисобига суғурталанган қуёш панелларига зарар етказиши тушунилади.

2.2. Шартноманинг 2.1 бандда кўрсатилмаган холатлардаги қуёш панелларни зарар кўриши мазкур суғурта билан қопланмайди.
3. СУҒУРТА ҲОДИСАСИДАН ИСТИСНОЛАР
3.1. Куйдаги сабаблар билан содир бўлган воқеалар суғурта ходисаси деб хисобланмайди:

3.1.1. агар суғурта ҳодисаси Суғурта қилдирувчининг ёки Наф олувчиинг қасд қилиши оқибатида юз    берган бўлса, қасддан қилинган ҳаракатлар улар томонидан зарурий мудофаа еки ўта зарурият ҳолатида содир этилиши бундан мустасно;
3.1.2. агар суғурта ходисаси Суғурта қилдирувчи, Наф олувчи ёки уларнинг ходимларининг ғайриқонуний харакатлари, ёки алкоголь ва наркотик холатдаги харакатлари натижасида содир этилган бўлса ва бу харакатлар қонунчилик асосида маъмурий хуқуқбузарлик деб аниқланса ва суғурта ходисанинг содир этилишига сабаб деб топилса;

3.1.3. агар Суғурта қилдирувчи томонидан қонунда ва меъйёрий хужжатларда ёнғинга қарши, мулкни кўриқлаш, ишларни хавфсизлигини таъминлаш ва шулар каби қоидалари бузилган бўлса, ёки шу қоидаларни бузилиши тўғрисида Суғурта қилдирувчи хабардор бўлган бўлса; 

3.1.4. агар Суғурта қилдирувчи томонидан техник носоз қуёш панеллари ишлатилган бўлса; ёки уларга тегишли меъйёрий хужжатларда белгиланган техник ва ишлатиш шартлари бузилган бўлса; ёки етарли малакаси, рухсатномаси бўлмаган шахслар тегишли ишларни амалга оширган бўлса;

3.1.5. шартнома бўйича муҳим ўзгаришлар тўғрисида, агар бу ўзгаришлар суғурта хавфи ортишига жиддий таъсир кўрсатиши мумкин бўлса, Суғурта қилдирувчи уч кун ичида хабар бермаса, шу жумладан: қуёш панелларини ижарага, гаровга берилиши, уларни бошқа мулкдорга ўтиши, тубдан ўзгариши, бино ва иншоатларни бузилиши ёки кайта қурилиши хисобига қуёш панеллари нобут бўлиши суғурта билан қопланишидан қатъий назар ва х.к.
3.2.  Қўйдаги зарарлар суғурта ходисаси деб хисобланмайди:

3.2.1. суғурталанган қуёш панеллари табиий ўз-ўзидан ёниши, чириши, ачиши ва бошка табиий хусусиятлари;

3.2.2. кайта ишлаш ёки бошка мақсадларда суғурталанган қуёш панелларига олов, иссиқлик ёки қиздириб ишлов бериш, таъмирлаш ва технологик ишлатиш натижасида;

3.2.3. бинолар ва уларнинг қисмлари қулаб тушиш, агар бу бевосита суғурта ҳодисаси билан боғлиқ бўлмаса.
3.3. Ушбу суғурта шартномаси куйидагилар натижасида юзага келган бевосита ёки билвосита зарарларни қопламайди:

- ҳар кандай ядро куролининг таъсири; хар қандай ҳарбий ҳаракатлар, фукаролар уруши ёки уларнинг окибатлари, халқ кўзғолонлари, иш ташлашлар, локаутлар, шахс ёки шахслар гуруҳи томонидан содир этилган террорчилик харакатлари, 

- ҳарбий ёки фукаролик ҳокимияти буйруғига кўра мол-мулкни зарарланиши ёки нобуд қилиниши, хатга олиниши, реквизиция мусодара қилиниши.

3.4. Қўйдагилар натижасида келтирилган зарарлар суғурта ҳодисаси деб ҳисобланмайди: ишлаб чикариш ва савдодаги узилишлар; ижара тўлови тушумини йўқотиш; фойдани йўқотиш; ҳудудни тозалаш ва биноларни бузиш; суғурта ҳодисаси келтириб чиқарган бошка билвосита зарарлар (масалан, йўкотилган фойда, жарималар ва х.к.). 
4. ТОМОНЛАРНИНГ ҲУҚУҚЛАРИ ВА МАЖБУРИЯТЛАРИ
4.1. Суғурталовчининг мажбуриятлари:

4.1.1. Суғурта қилдирувчини суғурта шартноманинг шартлари билан таништириш, шартномада белгиланган муддатларда суғурта полисни тақдим этиш, мазкур шартномани амалдаги вақтида Суғурта қилдирувчига унинг талаби бўйича тегишли маслахат ва тушунчаларни бериш;  

4.1.2. Суғурта қилдирувчининг мулкий  аҳволи тўғрисидаги  ўз касб  фаолияти натижасида ўзи олган маълумотларни ошкор қилмаслик, бундан мустасно Ўзбекистон Республикасининг қонунчилиги асосида давлат органларига тақдим этилган маълумотлар.

4.1.3. зарарни  камайтириш  мақсадида  қилинган харажатлар,  агар бундай харажатлар зарур бўлган бўлса  еки Суғурталовчининг  кўрсатмаларини  бажариш  учун  қилинган бўлса, Суғурталовчи  томонидан қопланиши лозим.
4.1.4. суғурта ходисаси бўйича барча хужжатларни олиб, ходисани тан олгандан сўнг шартномада белгиланган муддатларда суғурта товонини тўлаш ёки асосоланган холда рад жавобини бериш; 

4.2. Суғурта қилдирувчининг/Лизингга олувчининг мажбуриятлари:

4.2.1. суғурта мукофотини ўз вақгида ва тўлиқ миқдорида тўлаш; 

4.2.2. шартнома тузишда Суғурталовчига уни қизиқтирган барча ахборотни хаққоний бериш;

4.2.3. шартнома тузилгандан сўнг суғурта хавфни оширадиган харакатларга йўл қўймаслик, шартнома бўйича муҳим ўзгаришлар тўғрисида,  агар  бу  ўзгаришлар  суғурта  хавфи  ортишига жиддий таъсир кўрсатиши  мумкин  бўлса, уч кун ичида хабар бериш;

4.2.4. шартнома тузиш вақтида суғурта объекти бўйича бошқа амалдаги ва тузилаётган суғурта шартномалар тўғрисида хабар бериш;

4.2.5. суғурта ҳодисаси рўй бериши билан зудлик билан суғурталовчига суғурта шартномасида кўрсатилган услуб ва муддати ичида хабар бериш ва суғурта товонни тўлаш ҳақидаги талабни кўриб чиқиш учун барча хужжатларни тақдим этиш. Агар Суғурта қилдирувчи узрли сабаблар билан бу харакатларни бажара олмаса, унда хужжатлар асосида буни тасдиқлаши лозим;

4.2.6. Суғурталовчи ва унинг вакилларига суғурта ходисани сабабларини ва зарар миқдорини аниқлашда қўмаклашиш;

4.3. Суғурталовчи куйидаги ҳукукларга эга:

4.3.1. Суғурта килдирувчи (Наф олувчи) суғурта товонни тўлашни талаб қилган вақтда ундан суғурта ходисасини сабабларини аниқлаш учун қўшимча маълумотларни талаб қилиш; 

4.3.2. Суғурта қилдирувчи мазкур шартноманинг шартларини бажармаса ёки етарли даражада бажармаса суғурта товонини тўлашдан бош тортишга ҳакли;

4.3.3. Суғурта қилдирувчи томонидан берилган суғурталанган қуёш панеллари тўғрисида ахборотни ва унинг холатини шартноманинг даврида текшириш.

4.3.4. суғурта ходисанинг сабаларини мустақил аниқлаш, шу жумладан ваколатли органларга сўровномаларни юбориш ва Суғурта қилдирувчини розилиги билан унинг номидан судларга қатнашиш;  

4.4. Суғурта қилдирувчи/Лизингга олувчи куйидаги ҳукуқга эга:

4.4.1. Суғурталовчидан суғурта шартноманинг шартлари ва тартибини тушунтиришни талаб қилиш; 
4.4.2.Суғурталовчи билан келишилган ҳолда суғурта шартномаси шартларига ўзгартиришлар киритиш; 

4.4.3. суғурта шартноманинг шартлари бўйича Суғурталовчидан тушунтиришларни олиш; 

4.4.4. суғурта полис йўқолган тақдирда, унинг дубликатини Суғурталовчидан олиш.
5. СУҒУРТА ХОДИСАСИДАГИ ТОМОНЛАРНИНГ МАЖБУРИЯТЛАРИ.

5.1. Суғурталовчига суғурта товони тўлаш талабини қўйишга асос бўладиган ҳар қандай зарар ёки шикастланиш содир бўлганда, Суғурта қилдирувчи (Лизингга олувчи) куйидагиларни бажариши керак: 

5.1.1. суғурта ходисасининг сабаларини, натижа ва оқибатларини аниқлаш учун барча зарур чораларни кўриш; 
5.1.2. бу хақида зудлик билан 48 соат ичида Суғурталовчини хабардор килиши ва 5 (беш) кун ичида зарар келтирилган ҳолат ва сабаблар кўрсатилган ёзма аризани Суғурталовчига йўллаш; зудлик билан содир бўлган ҳодиса тўғрисида ваколатли органларга хабар бериш;

5.1.3. сугурта ҳодисаси рўй берганда кўрилиши мумкин бўлган зарарни бартараф этиш ёки камайтириш мақсадида оқилона ва мумкин бўлган чораларни кўриш;

5.1.4. Суғурталовчи суғурта товонни тўлаш ёки рад этиш тўғрисида қарор қабул қилгунча шикастланган қуёш панелларни суғурта ходиса содир бўлгандаги холатда сақлаб туриш. Суғурта қилдирувчи шикастланган қуёш панелларни тиклашни ва лозим бўлганда уни ёқ қилиш бўйича ишларни Суғурталовчининг ёзма розилиги асосида амалга ошириши мумкин;

5.1.5. Суғурта қилдирувчи учун мавжуд бўлган даражада, Суғурталовчининг зарарланган қуёш панелларни текшириш ва етказилган зарар миқдорини аниқлашда иштирок этишини таъминлаш;

5.1.6. Суғурталовчига суғурта ходисасининг сабаблари ва оқибатлари, етказилган зарарни табиати ва миқдори тўғрисида хулоса қилиш имконини берувчи барча мавжуд ахборот ва хужжатларни тақдим этиш;
5.1.7. ўз хисобидан суғурта ходиса ва кўрилган зарарларни тасдиқловчи хужжатларни тақдим этиш, шу жумладан экспертиза қилиш, тегишли мутахассисларни ва ваколатли органларни хулосаларини олиш, ходиса жойини экспертларга кўрсатиш ва х.к.;

5.1.8. Суғурталовчига суғурта товони тўлаш талабини кўйишда Суғурта қилдирувчи 30 (уттиз) кун ичида куйдаги хужжатларни такдим этади: 

Суғурта полиси; суғурта ходисасига таалуқли бўлган ваколатли давлат органлари томонидан берилган хулоса ва маълумотлар (Фавқулот Вазиятлар Вазирлиги, Гидрометбюро, Ёнгинга Қарши Хизмат, ИИБ, Суд ва х.к.); йўқотиш, бузилиш ёки шикастланиш миқдори хақида бахолаш хужжати; учинчи шахслардан олинган компенсациялар тўғрисида маълумот ва Суғурталовчи талаб қилган бошқа маълумотлар
5.2. Ходиса бўйича барча тегишли хужжатлар тақдим этилгандан сўнг Суғурталовчи: 

5.2.1. Суғурта товонни хисоблайди; 

5.2.2. Мазкур Шартномада белгиланган тартиб ва муддатда суғурта товонни тўлаб беради. 
6. СУҒУРТА ТОВОННИ ТЎЛАШ ЁКИ РАД ЭТИШ ТАРТИБИ
6.1. Суғурта товони эскириш хисоби билан хақиқий зарар миқдорида, лекин суғурта пулидан ошмаган холда тўланади.

6.2. Зарар миқдори шикастланган қуёш панелларни суғурта ходисагача бўлган холатигача тиклаш учун харажатлари билан белгиланади (эскиришни, амортизацияни хисобга олган холда). Зарар миқдори томонлар келишуви асосида хам белгиланиши мумкин.

6.3. Агар мазкур шартнома тузилиш кунига суғурта пули қуёш панелларини суғурта қийматидан камроқ бўлса, унда суғурта товони мутаносиб равишда тўланади. Агар суғурта шартномасида кўрсатилган қуёш панелларни суғурта пули суғурта қийматидан ортиқ бўлса, шартнома суғурта пулининг суғурта қийматидан ортиқ бўлган қисмида ўз-ўзидан ҳақиқий бўлмайди. ЎР ФКнинг 935 бандига асосан суғурта пули суғурта қийматига мутаносиблиги Суғурталовчи томонидан суғурта ходисаси содир бўлганда аниқланиши мумкин.

6.4. Агар зарар учинчи шахслар томонидан Суғурта қилдирувчига қисман қопланган бўлса, бу ҳолда Суғурталовчи қопланган суммани ҳисобга олган ҳолда суғурта товонни тўлайди.

6.5. Агар зарар миқдори шартномада кўрсатилган шартсиз франшизадан ошмаса, унда Суғурталовчи товонларни тўлашдан озод этилади, агар зарар миқдори шартномада кўрсатилган шартсиз франшизадан ошиқ бўлса, унда Суғурталовчи товонларни франшизани айриб тўлайди.

6.6. Суғурта товони қўйдагича тўланади:

- қуёш панеллари тўла нобут (яксон) бўлишида – унинг шартнома тузилиш кунига бўлган суғурта пулининг миқдорида;

- қуёш панеллари қисман шикастланишида – тиклаш харажатлар миқдорида (суғурта пулидан ошмаган холда). 


Тиклаш харажатларига куйдагилар киради: қурилиш материаллари ва қисмлари; таъмирлаш учун харажатлари; Суғурта қилдирувчининг таъмирлаш ишлари учун юкларни етказиб беришга ва бошқа мулкни тиклаш учун кетган харажатлари. ҚҚС фақат тўловларни тасдиқловчи хужжатлар (счет-фактура) такдим этилгандан сўнг қопланади. 


Тиклаш харажатларига куйдагилар кирмайди: суғурталанган мулкни яхшилаш учун қилинган харажатлар; вақтинчалик ёки кушимча таъмирлаш билан боғлиқ харажатлар; Пудратчининг бошқа харажатлари; қурилиш-монтаж ишларини суғуртаси; бошқа, ортиқча қилинган харажатлар. 


Тиклаш харажатлари эскириш хисобига  камайтирилади


6.7. Суғурталовчи томонидан Суғурта қилдирувчига тўланган хар бир тўлов мазкур шартноманинг тегишли суғурта пулини камайтиради, агар Суғурта қилдирувчи томонидан суғурта пулини тиклаш учун қўшимча суғурта мукофоти тўланмаса.

6.8. Етказилган зарар куйдаги холатларда қопланмайди:

6.8.1. Суғурта қилдирувчи Суғурталовчига суғурталанган қуёш панеллари, қалтисликлар, суғурта ходисаси ва унинг сабаблари тўғрисида олдиндан сохта маълумотлар берган бўлса;

6.8.2. Суғурта қилдирувчи суғурта ходисасидан эҳтимол тутилган зарарни камайтириш учун  оқилона  ва   мумкин  бўлган  чорарларни кўрмаса;

6.8.3. Суғурта қилдирувчи Суғурталовчига суғурта ходисани ўрганиб чиқишда ва зарарларнинг миқдорини аниқлашда тусқинлик қилса;

6.8.4. мазкур шартномада белгиланган тартиб ва муддатларда Суғурталовчига суғурта ходисаси содир этилганлиги тўғрисида хабар берилмаса ёки ходисани кўриб чиқиш учун тегишли хужжатлар тақдим этилмаса;

6.8.5. агар  Суғурта  қилдирувчи  (Наф  олувчи) Суғурталовчи  томонидан қопланган  зарар  учун  жавобгар  шахсга  нисбатан  ўзининг талаб қилиш ҳуқуқидан воз кечса ёки бу ҳуқуқни амалга ошириш Суғурта  қилдирувчининг (Наф олувчининг) айби билан мумкин бўлмаган бўлса, Суғурталовчи  суғурта товонини  тўлиқ ёки  унинг  тегишли  қисмини тўлашдан озод қилинади ва товоннинг  ортиқча тўланган суммасини қайтаришни талаб қилишга ҳақлидир;

6.8.6. Ўзбекистон Республикасининг қонунчилиги ва Қоидаларда назарда тутилган бошқа холатларда.

6.9. Шартнома шартларига, суғурта қоидаларига, шунингдек Ўзбекистон Республикаси қонун ҳужжатлари қоидаларига риоя қилмаслик суғурта қилдирувчига суғурта тўловларини амалга оширишни рад этишга олиб келади. Суғурталовчини суғурта қилдирувчига суғурта тўловини амалга оширишдан озод қилиш бир вақтнинг ўзида Суғурталовчини Наф олувчига суғурта тўловини амалга оширишдан озод қилади. 
6.10. Ҳодисанинг сабаблари ва холатларини кўрсатувчи хамда зарарнинг миқдорини аниқловчи ҳужжатларни олгандан сўнг Суғурталовчи суғурта ҳодисасини тан олиш ҳақида 15 (ўн беш) банк кун ичида қарор чиқаради. Суғурталовчи суғурта ходисасини тан олса, суғурта товонини миқдорини белгилайди ва тегишли суғурта ходисаси тўғрисидаги Актни Суғурта қилдирувчига тақдим этади. Суғурта ҳодисаси тўғрисидаги Актга барча томонлар қўл қўйгандан сўнг 10 (ўн) банк куни ичида Суғурталовчи суғурта товонини Наф олувчига (ёки унинг кўрсатмаси бўйича Лизингга олувчига) тўланади.
6.11. Суғурталовчининг суғурта товонини еки суғурта пулини тўлашни рад этиш тўғрисидаги қарори суғурта қилдирувчига (наф  олувчига) улар суғурта товонини ёки суғурта пулини тўлашни сўраб мурожаат этганларидан кейин  ўн беш кундан кечиктирмай хабар қилиниши ва рад этиш сабабларининг асослантирилган далил-исботларини ўз ичига олган бўлиши лозим.

7. ШАРТНОМАНИ ТУГАТИШ ВА МУДДАТИДАН ИЛГАРИ ТЎХТАТИШ
7.1. Шартнома куйдаги холатларда тугатилади:

7.1.1. унинг муддати тугаганда;

7.1.2. Ўзбекистон Республикасининг қонунчилиги асосида Суғурталовчи ёки Суғурта қилдирувчи тугатилса;

7.1.3. суд томонидан Шартномани бекор қилиш тўғрисида қарор қабул қилинса;

7.1.4. Суғурталовчи томонидан суғурта товони тўлиқ сугурта пули миқдорида тўланса;

7.1.5. шартнома бўйича навбатдаги суғурта бадали 30 кун ичида тўланмаса, бунда олдин тўланган суғурта бадаллари қайтарилмай;

7.1.6. Ўзбекистон Республикасининг қонунчилигида белгиланган бошқа холатларда.

7.2. Шартнома суғурталовчининг ёки суғурта қилдирувчининг талабига биноан, шунингдек томонларнинг келишувига биноан муддатидан олдин бекор қилиниши мумкин. 
7.3. Шартномани муддатидан олдин бекор қилиш нияти тўғрисида шартномани бекор қилмоқчи бўлган томон бу ҳақда бошқа тарафга шартнома бекор қилинган санадан камида 30 календар кун олдин ёзма равишда хабардор қилиши шарт.
7.4. Суғурта  шартномаси,  агар  у  кучга  кирганидан  кейин  суғурта ҳодисаси юз бериши эҳтимоли йўқолган ва суғурта хавфининг мавжуд  бўлиши суғурта  ҳодисасидан  бошқа  ҳолатлар  бўйича  тугаган  бўлса,  тузилган шартнома муддати келишидан олдин бекор бўлади. Бу холатда ва шарнома томонларнинг ўзаро келишуви асосида тўхтатилса, Суғурталовчи Суғурта қилдирувчига шартноманинг қолган даврига мутаносиб тўланган суғурта мукофотни қайтаради ва ундан Компанияда тасдиқланган иш юритиш учун қилинган сарфлар ва шу Шартнома бўйича тўланган суғурта товонларни ушлаб қолади. 

7.5. Шартноманинг 7.4. бандида кўрсатилмаган холатларда ёки Суғурталовчи томонидан Суғурта қилдирувчининг шартнома бўйича ўз мажбуриятларини бажармаганлиги сабабли шартнома бекор қилинса, тўланган суғурта мукофот қайтарилмайди.

7.6.  Агар суғурта шартнома имзолангандан сўнг 30 кун ичида суғурта мукофоти тўланмаса, шартнома кучга кирмаган бўлиб, бекор қилиниши мумкин.
7.7. Суғурта мукофоти шартномада белгиланган муддатларда тўла ёки қисман тўланмаслиги “шартномани жиддий бўзилиши” ҳисобланади ва ЎзР “Хўжалик субъектларининг шартнома-хуқуқий базаси тўғрисида” Қонуннинг 15-бандига асосан Суғурталовчи томонидан шартномани бекор қилишга олиб келади.

8. РЕГРЕСС ХУҚУҚИ
8.1. Агар суғурта ходисаси учинчи шахслар айби билан содир этилган бўлса ва уларга нисбатан Суғурта қилдирувчининг талаб хуқуқи бўлса, унда суғурта товонини тўлаб берган Суғурталовчи қоплаб берган зарар миқдорида талаб қилиш хуқуқига эга бўлади. Суғурта товонини олган суғурта қилдирувчи ўзидан суғурталовчига ўтган суғурта ҳодисаси учун жавобгар шахсдан талаб қилиш хуқуқини амалга ошириш учун зарур бўлган барча хужжатларни суғурталовчига бериши хамда талаб қилиш хуқуқини амалга ошириши учун барча чораларни кўриши керак.
8.2. Суғурта қилдирувчи суғурталовчига етказилган зарар учун жавобгар шахсга, суғурта тўлови суммасидан ортиқ миқдорда талаб қилиш ҳуқуқини беришга, шунингдек, ушбу шахсга нисбатан бошқа талабларни беришга ҳақлидир

9. ФОРС – МАЖОР
9.1. Форс - мажор ҳолатида томонлар суғурта шартномаси бўйича ўзларига олган мажбуриятларини қисман ёки тўлиқ бажармаганликлари учун жавобгар бўлмайдилар.

9.2. Суғурга шартномасини бажарилишига бевосита таъсир этган фавқулотда, олдини олиб бўлмайдиган ва ушбу шароитда кўзда тутилмаган табиат ҳодисалари (зилзила, ер ости қаватларининг силжиши, бўронлар, қурғоқчилик ва суғурта шартномасида кўзда тутилмаган бошқа табиий офатлар) ёки ижтимоий-иқтисодий ҳолатлар (харбий харакатлар, иш ташлашлар, давлатлараро ва давлат идораларининг чекловчи ва тақиқловчи чоралари, шунингдек хукумат қарорлари ва хоказолар) форс-мажор ҳолатига киради.
9.3. Форс - мажор ҳолатлари бошланганда ва тугаганда бу хақида томонлар бир-бирларини ёзма равишда хабардор қиладилар. Агар форс - мажор ҳолатлари бошланса, томонларнинг мажбуриятларини бажариш муддати форс-мажор давом этган муддатгача узайтирилади.  Форс - мажор ҳолатлари таъсири тегишли ваколатли органлар хужжатлари билан тасдиқланади.
10. НИЗОЛАРНИ КЎРИБ ЧИҚИШ ТАРТИБИ
10.1. Суғурга шартномасидан келиб чиқадиган барча низо ва келишмовчиликлар музокаралар
йўли билан ҳал қилинади. Келишувга эришилмаган ҳолда эса, низо ва келишмовчиликлар Ўзбекистон
Республикасининг қонунчилигида кўзда тутилган тартибда  ҳал этилади.
11. КОРРУПЦИЯГА ҚАРШИ БЎЛИМ
11.1. Ўзбекистон Республикаси Президентининг 14.09.2021 йилдаги “Шартномавий муносабатларни тубдан такомиллаштириш чора-тадбирлари тўғрисида”ги ПФ-6313-сонли Фармонининг 3-қисм в) бандига мувофиқ: - ҳар бир томон, шу жумладан барча ходимлар, вакиллар, шунингдек улар томонидан жалб қилинган ёки улар номидан иш олиб борадиган бошқа шахслар, бошқа томонга, унинг ходимларига, вакилларига, потенциал ёки мавжуд мижозларга ва ҳар қандай тегишли Ҳамкорларига, шунингдек, бошқа томон томонидан жалб қилинган ёки унинг номидан иш юритадиган бошқа шахсларга ("Иштирокчи Томонлар") моддий/номоддий рағбатлантириш, манфаат, тақдирлаш, таклифлар (шу жумладан, чекланмаган ҳолда, ҳар қандай тўлов шакли, совғалар ва бошқа мулкий имтиёзлар, мукофотлар ва манфаат (пул ёки ҳар қандай қиймат кўринишида)) бермасликни яъни, молиявий мукофот, мулк, мулк ҳуқуқини таклиф қилмасликни, бермасликни кафолатлайди ва шунга мажбур.
12. БОШҚА ШАРТЛАР
12.1. Томонларнинг мазкур Шартномада баён қилинмаган ўзаро муносабатлари Ўзбекистон Республикасининг қонунчилигига мувофиқ тартибга солинади. 

12.2. Мазкур Шартномага ўзгартириш ва қўшимчалар барча шартнома қатнашчиларининг розилиги билан ёзма равишда киритилиши мумкин.

12.3. Мазкур Шартнома имзолангандан сўнг Суғурталовчи белгиланган суғурта мукофоти тўланишини талаб қилиш хуқуқига эга бўлади ва ўз вақтида тўланмаган ёки кечиктирилган ҳолларда хар бир кечиктирилган кунига тўланадиган суммадан 0,2%, жаъми 50% дан ошмаган миқдорда жарима белгилашга хақлидир. Суғурта қилдирувчи ўз навбатида, унга тегишли бўлган суғурта қопламаси тўланиши кечиктирилган ҳолларда хар бир кечиктирилган кунига тўланадиган суммадан 0,2%, жаъми 50% дан ошмаган миқдорда жарима белгилашга хақлидир.
13. ТОМОНЛАРНИНГ  ЮРИДИК МАНЗИЛЛАРИ, БАНК РЕКВИЗИТЛАРИ ВА ИМЗОЛАРИ:
Суғурталовчи:





Суғурта қилдирувчи:

	«TEMIRYO’L-SUG’URTA» АЖ
________________________ филиали 

Манзил:

 х/с 

Банк                                     МФО:             , 
ИНН:

Тел. 207-19-01, 

Авария комиссари 207-19-05.
	Манзил:

х/с 

Банк                            МФО:             , 
ИНН:

Тел: 

	Директор                       
	

	_________________________

имзо          м.у.
	_________________________

имзо          м.у.

	
	

	Лизингга олувчи:
Манзил:

 х/с 

Банк                                   МФО:              , ИНН:                            Тел.
	

	_________________________

имзо          м.у.

